
ALLASÕ TIIA

Suurõtiimuusõumil om 
plaan ehitä Varbusõlõ pia 
1,4 hektäri pääle umma-
muudu (maa)ilm, kon saa 
tiid piten kõndi õkva nigu 
vanast aost seoilma-aigu.

Mõtõ om sääne, et üte kilo-
miitre pääle tetäs sääne tii, 
miä nakkas pääle nigu harilik 
nurmõvahetii, edesi saa seost 
munakivi-, ruusa- ja lõpus 
asfaltbetoontii. 

Tii viirde pandas viil Valkla 
kõrdsi edesain, 1960. aastidõ 
peräotsa bendsujaama paviljon 
ja muud esierälist.

Varbusõlõ tahetas tetä tii-ilm

Tii viirde pandas viil Valkla 
kõrdsi edesain, 1960. aastidõ 

Pidolidsõ saivaPidolidsõ saiva leeväst väke
PEEDOSAARÕ KAISA

Kuimuudu saa säändsel 
hariligul aśal nigu leib 
vägi olla? Et siski om, 
tuu sai ma selges suurõl 
folklooripidol, midä peeti 
Võro liinan 10.–13. hai-
nakuul.

Võro folkloorifestivaalil 
olï nätä hulga tunnõtuisi 
inemiisi ja tulï mõtõ küssü, 
et kas nimä iks esi kah leibä 
söövä vai kitvä niisama üten, 
et leeväst saa väke. «Ma 
ülepää koton saia ei süü, ma 
olõgi õnnõ leeväsõbõr!» kitç 

Võro liinapää Kõosaarõ Kersti 
naarulidsõlt. Siski tulï täl tun-
nista, et peris esitettüt leiba sei 
tä kümme aastat tagasi, ku imä 
taad küdsi.

Koorijuht, «Uma Pido» kuurõ 
üldjuht Otsari Silja üteï ausalõ 
vällä, et timä koton leibä ei süü 
– om rohkõmb sepigusõbõr. A 
küsümisele, et kuna tä viimäte 
esitettüt leibä sei, olï vastus 
kipõ tulõma: «Eelä (10.07 
–UL) õdagu, ku festivaali val-
lategemiskontsõrdil Hilaroga 
lava päält tullimi, olï pernaanõ 
meile leevä tennü. Saimi hääd 
lämmind leibä süvvä.»

«Jaanipääval seimi umatettüt 

leibä, lihha kah suitsutimi ma no. 
Mi perrel om tihtsäle uma tett 
leib lavva pääl,» seleç Võ romaa 
kutsõhariduskeskusõ hotellin-
dusõ oppaja Veeroja Eda.

Võro folkloorifestivaali 
pääkõrraldajal Laursoni Piitrel 
nii häste ei lää: «Esitettüt leibä 
saa väega harva. Süü poodi-
leibä. Kõgõ rohkõmb miildüs 
Naabrimehe leib.»

Käve ka Saarõmaa pekri leti 
man uurman, midä sis inämb 
ostõtas – leibä vai sis šerbette, 
saia ja muud magusat kraami. 
Leevänaasõ Lemberi Helmi ja 
Kitsemetsa Annika ütli nigu 

ütest suust: «Kõgõ mine-
vämb kaup laadul om iks 
leib!»

Ja egä tuu esi leevätegemi-
ne kah nii rassõ olõ-i: Võro 
leevämeistri Metsla Valve 
joudsõ tuu katõ minodiga 
selges tetä. Tälle hindäle 
miildü kõgõ inämb latsõpõl-
võ-lihaleib: «Võeti ümärik 
vorm, sinnä sisse panti lee-
vätainas ja taina sisse käkiti 
är lihakuubi. Oi, tuu miildü 
meile, latsilõ, väega!»

Ja ma viil imehti, kuis saa 
leeväl vägi olla. Saa külh ja 
määne vägi viil!

Laatre-Antsla tii päält om 
kaoma lännü «Vana Võro-
maa» silt, sildivargust nak-
kas uurma politsei.

26.06–09.07 ao seen kaonu 
«Vana Võromaa» silt olï Antsla 
vallan, Laatrest 9,6 kilomiitret 
Antsla poolõ, sammu postõ ot-
san Võro maakunna sildiga (tuu 
om alalõ). Et sildist olli paiga 
pääle jäänü vallakruvidu mutri 
ja poldi, sis om arvada, et sildi 
vei är varas.

«Sääne sildivargus om väega 
esieräline,» kõnõï Lõuna 
politsei prefektuuri avaligõ suh-
tidõ juhtjaspetsiälist Lillemäe 
Ave. «Mineväaasta varastõdi 
külh avaligu kiirusõmõõtmisõ 
silte ja pidimi neo lõpus kettega 
kinni pandma, mõni erävaldusõ 
silt om kah minemä viid, a 

säänest vargust mälehtä-i. 
Ku varga kätte saami, küsümi 
kimmähe, mink jaos täl seod 
silti vaia lätú – taa ei olõ jo 
esiki kallist metallist.»

Kaonu silt om Võro seldsi 
uma. Vahtsõ sildi pandminõ 
lätt masma mitu tuhat kruuni. 

Ku kiäki tiid varast vai 
avitas sildi üles löüdä, sis 
lupa Võro selts avitajalõ vaiva-
taso.

Lillemäe Ave üteï, et nii 
kalli sildi vargus om krimi-
naalkuritego: karistussäädüs-
tigu §199 perrä uut varast kas 
trahv vai eski vangimaja.

25 «Vana Võromaa» silti 
panti vällä katõ kuu iist, noi-
dõ pruunõ siltega tähüstedi 
är aoluulinõ võro keele- ja 
kultuuripiir.

HARJU ÜLLE

Ämariku juttõ raamat
Uma Lehe mineväaastadsõ 
jutuvõistlusõ võitjal Äma-
riku Vollil (70) om vällä 
tulnu edimäne raamat, 
vigurijuttõ kogo 
«Võlsi-Juss ja 
joodik lehm».

Raamatun  om 
vana-ao vigurijut-
tõ, midä autor om 
kuulnu uma vanaimä 
käest, latsõ-iän juhtu-
nuisi asjo sõa-aost vai 
päält sõta ja Vinne ao 
nalïo kah.

Raamatun om 41 juttu, 
noidõ siän Uma Lehe jutu-
võistlusõ võidujutt «Surnu-

kuurih», viil saa lukõ tuust, 
kuis Eesti aigu põdra ga paa-

disõitu tetti, kuis Äma-
rik mõtskuldiga seeneh 
käve, Stalini aol peetüst 
hanúa-jahist ja palïost 
muust esierälidsest. 

Raamadu omma 
toimõndanu Harju 
Ülle ja Hao Paul, 
pildi ja kaasõ 
tsehkenè Plat-
si Liiso. Seo 
nä tä l  p i ä s i 

Ämariku raa-
mat jõudma Räpinä, 

Põlva ja Võro raamadupuuti 
müüki kah.

Varas vei sildi
«Vana Võromaa»

«Mino Võromaa» võistlusõ parõmba kirotaja saiva avvohinna. 
Neläpäävä, 10. hainakuu pääväl kutsõ Võro instituut umma aida 
kokko neo koolilatsõ, kiä kirodi 21. kõrda peetüle võrokeelitside 
kirätöie võistlusõlõ parõmbit juttõ ja luulõtuisi. Jaeti avvohindu ja kaeti 
parõmbist töiest kokko pantut raamatut «Tähekipõn ja kuumuro». 

HARJU ÜLLE jutt ja pilt

Tulõ põllumiihi päiv
Puulpäävä, 19. hainakuu pää-
väl tulõ Võro lähkül Navi 
külän joba viies Võromaa 
põllumiihi päiv.

Nigu iks, näüdätäs ka seo 
kõrd vahtsit massinit, om 

kündmis võistlus, maitstas 
maasüüke ja kõnõldas põllu-
majanduspoliitigast. 

Päiv nakkas hummogu kell 
10 ja ettevõtmiisi om õdaguni 
vällä. UL

5–12aastadsõ latsõ saava 
liiklusliinan mänguautidõga 
ümbre kärota ja 3–10aastadsõ ümbre kärota ja 3–10aastadsõ 
uma platsi pääl vikurvändä-rata uma platsi pääl vikurvändä-rata 
pruuvi.

Tii-ilma luumisõ 
man om plaan 

ka Tilleorg kõrda tetä.
Muusõumi direktri Rääski 

Mairo seleç, et niimuudu saa 
inemiisile häste elävält aoluku 

tutvambas tetä. Innekõkkõ tutvambas tetä. Innekõkkõ 
olõs tuu tii-ilm olõs tuu tii-ilm 
põnnõv kaia 
perrile vai sis 

sõpru tsõõrilõ. Tii põâaligus 
läbikäümises-kaemisõs kulunu 
uma kats-kolm tunni.

Tii-ilma makett om valmis. 
Süküskuus saa selges, kas EASi 
(Ettevõtlusõ arõndamise tsiht-
asutusõ) käest saias tii-ilma jaos asutusõ) käest saias tii-ilma jaos 
44 miljonni kruuni eurorahha. 44 miljonni kruuni eurorahha. 
Ku rahha antas, naatas timahav-Ku rahha antas, naatas timahav-

va sügüse ehitämä ja va sügüse ehitämä ja 
tii-ilm saa 2010. 
aastaga suvõs val-
mis. Edespiten taht 
muusõum ka parhil-
last suuri massinidõ 
maj ja suu rõmbas ehi-
tä ja tetä mano van no 
massinidõ restauriir-
mistüükua.Rääski Mairo näütäs maketi päält, määne tii-ilm Varbudsõlõ tetäs.Rääski Mairo näütäs maketi päält, määne tii-ilm Varbudsõlõ tetäs.

RAHMANI JANI PILT

Arvada umbõs niimuudu küdseti leibä kiviaol.

Saarõmaa leibä ostõti laadu pääl häste, a Võromaa leibä 
silmä es nakka.

Hartsmäe pernaanõ Helgi opaś, kuis tetä rosinaleibä.

FASTRÕ MARIKO PILT

Graudini Silvile tege 
nalĺa, et muru pää-
le tulnu võõra (nigu 
üten Silviga pildi pääle 
jäänü Saarõ Evar – UL) 
egä kimmäm bä ütlemi-
se pääle kirutama nak-
kasõ: kas taad haussi 
no kuna viländ saa!

Kodokandilidsõ 
Missoh:

väiku vihm pito es sekä!

Liin täüs umma ja võõrast

Telmisenummõr 00917
Ilmus egä katõ nädäli takast tõsõpäävä
Toimõndusõ aadrõs: Tartu 48, 65609, Võro
E-post: umaleht@umaleht.ee; info@umaleht.ee

Päätoimõndaja kt:     Jan Rahman 78 222 21, 56 606 494 
      info@umaleht.ee
Keeletoimõndaja:      Laivi Org  laivi77@hot.ee
Latsinuka toimõndaja: Mariko Faster 56 213 177
      mariko.faster@gmail.com

Välläandja: Võro Selts VKKF 
Trükjä:  AS Võru Täht 
Leht Internetin: http://www.umaleht.ee

Lehe välläandmist tugõva:
Riiklinõ programm «Lõunaeesti kiil ja kultuur »

jaja

SAARÕ EVAR

Lätimaal Vana-Laitsna vallan 
(Kornetin) eläs mitmit kümnit 
inemiisi, kiä mõistva võru 
kiilt kõnõlda külh, a arvasõ, 
et ei mõista ja pruukva egäl 
võimaligul juhtumisõl iks 
läti kiilt. 

Umbõs kümme inemist om 
säänest, kiä ei häbendä uma-
vaihõl kõva helüga võru kiilt 
kõnõlda ja noist sõs ka külä 
pääl teedäs, et nimä mõistva. 
Nimä omma hariligult käünü 
Eesti poolõ pääl põhikoolin ja 
mõnõ ka eesti keskkoolin vai 
tehnikumin. Kornetin eläse ka 
mõnõ inemise, kiä omma üles 
kasunu Eestin ja läti keele viil 
täüsinemise iän är opnu.

Säändse üldpildi saimi 4.–8. 
hainakuu päävä seen Vana-
Laitsna vallan ümbre kävven. 
Uurmisreisi kõrralè Tartu üli-
kooli lõunaeesti keskus, küsü-
män ja Vana-Laitsna võru kiilt 
üles võtman olli Jüvä Sullõv, 
Plado Helen, Fastrõ Mariko, 
kolm eesti keele tudõngit ja 
allakirotanu. Palïo aviç meid 
Prangli Jaan, kedä paigapää-
lidse kutsva tunnustavalt sillas 
läti ja eesti rahva vaihõl.

Lätiaigsit inemiisi om 
veidü perrä
Vana-Laitsna vanõmba põlvõ 
eestläisist, kiä omma käünü 
viil Roomuskala eestikeelitsen 
koolin, om parhilla elun ja hää 
tervüse man õnnõ Škepasti 
(Kepaski) Olga (89). 

Timäst veidü noorõmbist 
jäi väega häste miilde Vasseri 
(Kasaku) Silvi (80), kiä ei 
olõ uman elun kuigimuudu 
Eestiga köüdet olnu, kõnõï 

Maakiil vai läti kiil – ku keelel tõsõ otsa 
käänät, võit kõnõlda kumba tahat

joba uma papa ja mammagagi 
õnnõ läti kiilt ja om võru keele 
kätte saanu vanaimä ni lellä-
naasõga kõnõldõn. Poodi man 
istja mehe ütli meile tävven 
tiidmisen, et Vasseri Silvit ei 
olõ kiäki kuuldnu muud kiilt 
kõnõlõman ku läti kiilt. 

Raadio- ja telekajutust 
saias kehväs te arvu
Säänesama asi om harilik Sil-
vist viil noorõmbidõ inemiisi 
man: nä omma külh kotun 
mõlõmba keele kätte saanu, 
võru keele ummi täüsvõrukõi-
sist vanavanõmbidõ käest, 
a taïnakeelidsest raadiost ja 
telekast saava nä arvu väega 
halvastõ. Tuuperäst arvasõ nä, 
et mõistva eesti kiilt halvastõ 
ja parõmb ei kõnõla tuud. 

Ku säändse inemise muru 
pääle satas sisse park nuuri, 
kä ütlese, et nä läti kiilt sukugi 
ei mõista, sõs tulõva edimädse 
võrokeelidse sõna väega aigu-
piten, a veeränd tunni peräst 
juusk jutt nigu vesi.

Kepaski Olgal om jo latsõst 

Timä tütär Graudini Silvi, 
kah jo pensionär, arvas õkva 
niisama. 

Ummõhtõ om näide perren 
hari ligumb kõnõlda uma-
vaihõl läti kiilt ja Silvi latsõ 
inämb võrokeelitsest jutust 
suurt midägi arvu ei saa.

Huvitav om märki katõ 
umbõs ütevannudsõ mehe 
pääle: Raadi Heino (54) om 
käünü külh Luutsnigu koolin, 
a Eesti ga tedä nüüt inämb 
ütski asi ei köüdä ja massinist 
ni elektroonikast om täl palïo 
keremb kõnõlda läti keelen. 

Kepaski Märt (Martins 
Škepasts (53)) om saanu ha-
ridusõ Eestin ja olnu Viitinän 
tüükua juhataja, nii et timäl 
om jälleki keremb eesti vai 
võro keelen egäsugutsilõ mas-
sinajuppõlõ nimme anda. 

Kukki Heino om passi perrä 
eestläne ja Märt lätläne, lätt 
eesti keele mõistminõ edesi 
innembi Märdi perren, selle 
et seo ilma aigu om eestläi-
siga läbikäümise huvi saanu 
tähtsämbäs ku vanavanõmbi-

dõ kiil.
Vana-Laitsna vald tetti 

1920. aastal Eesti ja Läti vai-
hõl poolõs. Huvi Eestiga läbi 
kävvü om Läti poolõ rahval 
kimmäle olõman, a vastasti-
kust keelemõistmist om veitüs 
jäänü. 

Võro ja taĺna kiil tüküse 
segi minemä
Võro keele taustaga kesk-
iälidse inemise, kiä palïo eesti 
telekat kaesõ, omma kõnõla-
misõga viil kõgõ rohkõmb 
hädän, selle et näil om võro 
keele grammatiga taïna keele 
umaga segi lännü. Sõs nä 
märkvä egä tõsõ sõna man, 
tuu asõmõl, et üteldä nii, kuis 
latsõn opit. 

Pelgämist tegevä suurõm-
bas kehvä üleelämise. Ku viil 
katskümmend aastat tagasi sai 
egä Võrumaa kaupmehepreili 
võru keelest arvu, sõs nüüt 
mõni inämb ei taha saia ja 
Vana-Laitsna inemine märk, 
et vaest om viga timä man, ju 
vast latsõn opit eesti kiil om 
meelest är lännü.

Vana-Laitsna valla raamadu-
pidäjäl Rentsi Ainul (Aina 
Rence) om kabinetin silt «Tan 
või pruuki võro kiilt». 

Tuu pääle pilku hiiten hal-
gahç Prangli Jaanilõ päähä 
mõtõ, et Korneti inemise pi-
dänü Eestin kävvün pandma 
rõnda sildi «Kõnõlõ mukka 
võru kiilt!».

Olkõ kuis om, viie päävä 
joosul Kornetin tulï meil läti 
kiilt mõistmaldagi õnnõ paaril 
kõrral vinnet vai inglüst pruu-
ki. Taa om üts kotus maamuna 
pääl, kon võru keele mõist-
misõst om kõvastõ kassu.

saani olnu kimmäs 
läbisaaminõ katõ kee-
lega: «Mis tuu sõs om, 
käänät keele tõisildõ 
ja lasõt tuud, kum-
ba vaia, kas lätit vai 
eestit!» üteï tä meile. 

PEEDOSAARÕ KAISA

Sõrmusõ suguvõsa vanõm-
ba inemise teivä umist 
mälehtüisist noorõmbilõ 
kaemisõs setokiilse näüte-
mängu «Mit́o».

12. hainakuu pääväl olï Lind-
oran Jõeveere talo moro pääl 
palïo massinit ja inemiisi. 
Kõik oodi midägi. 

Istõ katõ herrä vaihõlõ. Tulï 
vällä, et neo olli Sõrmusõ Mihk-
li ja Jaan – Sõrmusõ Miço ja 
Marfa viimädse perräjäänü lat-
sõ.Vanaherrä olli väega kõnõlõ-
ja ja aig näütemängu uutõn lätú 
näidega nigu linnatõn.

Sis tulli lava pääle ilosidõ 
seto rahvarõividõga inemise. 
Etendüs kõnõï Miçost ja Mar-
fast, näide nelä poja ja kolmõ 
tütre elost tsaariaost vabariigi 
aoni vällä (täämbädses om 
Miçol-Marfal pia 80 perrä-
tulõjat, kiä käävä kokko jo 
1988. aastagast).

Nigu iks tuudaigu, tetti ka 
tuun perren kõvva tüüd ja 
proomiti kuigi talo är ma-
janda. 

Kolm poissi – Heino, Jaan 
ja Mihkli – olli väega muusiga-

Näütemäng üte 
suguvõsa mälehtüisist

sõbra ja mänge maatüü tege-
mise asõmõl parõmba meele-
ga pilli, a talo nõudsõ iks 
umma. 

Esäl olï pojõst hoobis tõist-
sugumanõ arvaminõ: «Näist 
kõigist piät iks saama hää 
talopidäjä!» – nii kõnõï Miço, 
kedä mängse Sõrmusõ Paali.

Jaan ja Mihkli seledi egä 
näütemängu aúa iks üle kah: 
kas iks olï kah nii vai om sääl 
parhilla väiku vimka seen.

Etendüs olï kats tunni pikk, 
a neo olli mu seo suvõ kõgõ 
miildejäävämbä tunni: nii 
hingeminejät ja elolist näüte-
mängu olõ-i ma inne nännü. 

Pereesä Mit́o (Sõrmusõ Paali) jaga lavva otsast perrele leibä.

Puulpäävä, 12. hainakuul 
peeti Missoh kodokandi-
päivä. 

Rahvast olĺ seokõrd kok-
ko tulnu rohkõmb ku varat-
sõmbil aastil. Tandsõ Belgiä 
tandsurühm, mängiti pilli, 
laulõti, aeti juttu – nigu iks 
kodokandipääväl. 

Päämidselt ol ĺ  nätä 
vanõmbit inemiisi, a mõnõ 
noorõ olli iks kah. Küsse 
mõnõ pidolidsõ käest, 
kuis nimä Misso kandiga 
köüdedü omma.

Hõbemäe Toivo (62), bussi-
juht Võrolt (pildi pääl): Mu 
sugulasõ omma peri Missost. 
Täämbäne päiv om olnu väega 
illos, kõik om ilosalõ kõrda 
lännü.

Sika Lembit (59), Misso 
vallavanõmb: Missoga olõ 
köüdet nii, et olõ jo 12 aastat 
Misso vallavanõmb. Pido naaú 
pääle säändse jumalakartli-
gu olõmisõga, et kõik kaiva 
taivast – kas tulõ vihma vai 
ei tulõ. Edimäne otsus olï, et 
tetä pido seeh, a sai iks väläh 
tettüs. Saimi veidü vihma, a 
pido sai är peetüs.

Luht Edda-Karin, Misso 
valla kultuurijuht: Olõ Mis-
soh sündünu ja siin elänü, 
vahepääl käve Tartoh opmah 
ja sis tulli tagasi siiä. Pido olï 
torrõ, vihma olï veüdikese, a 
muido olï kõik illos.

Tarro Endla: Olõ Missoh tüü-
tänü 50 aastat. Kodokandipäiv 
om illos üritüs – seo aasta om 
mul edimäne kõrd, ku ma saa 
lihtsäle istu ja kaia. Väega hää 
om olnu, et Misso rahvas om 
kõgõ tundnu huvvi esitegemi-
se vasta ja nii ka seokõrd.

Küsse KADAJA TÕNIS

Nätä olï, et süäme ja hin-
gega tett.

Au autorilõ ja muidoki 
suur kumardus Jaani ja 
Mihkli iin, kiä sutsõ uma 
jutuga seo etendüse mu 
jaos viil huvitavambas tetä. 
Aituma, et nä lubasi minno 
ummi mälehtüisi sisse!

PEEDOSAARÕ KAISA PILT

Kiä minevä nädäli lõpun Võro liina trehväú, näkù kimmä-
he mõnt ossa Võro folkloorifestivaalist. Liin olï rahvast 
täüs, nii umma ku võõrast, Liiva huulidsa pääl käve kõva 
kauplõminõ, siist-säält kostu mõni kontsõrt.

Võro folkloorifestivaali om peetü joba 14 aastakka. 
Egä aasta omma määndsegi kimmä aúa vai üritüse, miä 
folkloorifestivaaliga köüdedü. 

Mu meelest üts tähtsämbit taa festivaali man om lõõts-
pillimäng. Võistumängmine ja Teppo Augusti avvus 
mängmine. Võro folkloorifestivaal om kotus, kon lõõts-
pillimängjä egä aastak kokko saava. Tulõ noid, kiä inne 
käünü ja ka noid, kiä edimäst kõrda. Ja ku näpu kõgõ 
kipõmbalt ei käüki ja egä kõrd õigõt nuppi üles ei lövvä, 
sis tuust olõ-i midägi. Tähtsä om tuu, et tan Võromaal 
vällämärgitut pilli paiga pääl tähtsäs peetäs ja avvustõdas. 
Ja tuud Võro folkloorifestivaal tege.

Võro festivaal om egä aastaga inämb naanu pidämä 
umast paigapäälitsest keelest ja kultuurist. Festivaali 
reklaamitas võro keelen, esinejit juhatõdas sisse ja vällä 
niisama võro keelen. Ja timahavadsõ pido teema, leib, 
ja tuu, et leeväst saa väke, om nii Võromaalõ umanõ ku 
viil olla saa.

Festivaalil om kats päämist mõtõt: näüdädä Võromaa 
rahvalõ tuud, miä vällänpuul tetäs ja näüdädä nii umalõ 
rahvalõ ku küläliisile tuud Võromaa umma. Ja kuigi tuud 
umma om nätä egä aastak iks inämb ja inämb, om tedä 
tihtipääle rassõ üles löüdä. Nii, nigu timahavagi olli uma 
leevätegijä tõisi kauplõjidõ taadõ är käkidü. Kiä eräle es 
otsi, es trehvä noid nägemägi. Äkki tasonu kõrraldajil tuu 
pääle veidükese märki. 

RAHMANI JAN

Villemsoni Andres ütles, et vahtsõnõ Massey Fergusson jõud ütsindä kõik põllu är kündä.

Massinamiis Vardjalt 

PÕLVA 
KIHLKUND

Massinamiis Vardjalt 

PÕLVA PÕLVA 
KIHLKUND

PÕLVA 

Vana VõromaaVana VõromaaVana Võromaa

Miä om lõõtspill?

Võromaal ja muialgi Eestin mõtõldas lõõtspilli all pää-
midselt Teppo-tüüpi pilli. Eesti lõõtspilli esäs peetäs 
Põlva kihlkunna Loosu külä miist Teppo Augustit.

Samasugudsõ süstemiga pille (üte nupu all om kats esi-
sugumast hellü) om ilman palïo. Kiä om pruuvnu suupilli 
mängi, tuu tiid, et tuujaos om vaia sisse vai vällä hingä-
dä. Lõõtspilli man käü tuu asi sammamuudu, õnnõ suu 
asõmõl pruugitas lõõtsa – toukat ja tõmbat. Om olõman 
1–4-rialiidsi pille: tuu tähendas, ku palïo esisugumaidsi 
ritu ja helistikkõ viie mängmises om.

Lõõtspilli aoluku saa kimmämbält kaia aastast 1821: 
sis tetti valmis edimäne suupill. Säält edesi naati tegemä 
mitmõsugutsit pille, kon suupillisüstemile panti mano 
lõõts ja sõrmlavva. Tuu, mismuudu omma pillil keele 
seen (kas üte nupi all om kats vai üts helü), andki tiidmise, 
kas tuu om lõõtspill vai määnegi muu lõõtsaga pill.

Arvatas (kimmäle tiiä-i kiäki), et ütsikit lõõdsapille olï 
19. aastagasaa keskpaigan ka joba Eestimaal. Aastagasaa 
lõpun olï lõõtspill joba tunnõt: pille sai telli pillikataloo-
gõst. A kõik es jõvva hindäle pilli telli. Nii naati ka esi 
pille tegemä.

Ka Teppo Augustilõ puttu kõgõpäält näppu üterialinõ 
vabrigupill. Tuudaigu olli pilli kehväkese ja pilli remont-
misõst-kõrranhoitmisõst pidi esi palïo tiidmä. Teppo 
säädse tuu pilli timmi – pille timmi säädmist peetäski 
Augusti «nokias».

Nii naaú August jo 12aastadsõlt pille hellü pandma ja 
kõrran hoitma. Edimädse uma pilli tekù August 15 vai 
17aastadsõn. Tuu olï kolmõrialinõ. Pilli arõni edesi ja 
tulõmusõs olï kolmõ kooriga nellärialinõ lõõts.

Sada aastakka tagasi olï Teppo-tüüpi (parhilla nimma-
tas kõiki eesti lõõtspille, miä tettü Augusti pille perrä, 
Teppo lõõtsus) pill valmis.

Vabrigu pillest hoit näid lahun käredämb helü, miä 
pand vere kiimä ja jala tandsma, illos vällänägemine ja 
kimmäs korpus. Eesti lõõdsa omma nii kimmä, et võit vai 
pääl istu – midägi ei juhtu. Kõnõldas, et ku Teppo tett pill 
ütskõrd järve sattõ – kalamehel olï pill üten – sõs päält 
kuivamist sai pilliga edesi mängi. Kas tuu nii olĺ, ei tiiä. 
A tiiä, et Teppo tettü pilli väega kimmä olli ja näide perrä 
omma palïo mehe pruuvnu 
sama hää pilli tetä. A õks 
himostõdas Teppo pille 
seoniaoni kõgõ inämb.

Võromaa inemine tiid, 
määne mi uma lõõtspill 
om ja om tä üle uhkõ. 
Lõõdsamiis om oodõt külä-
line. Midä inämb pääliina 
poolõ, tuud võõramb taa 
pill om. 

Hääd miilt tege tuu, et 
inämb nuuri mäng lõõtspil-
li: mängitas muusigakoo-
lin, võetas mõni vanõmb 
lõõdsamiis oppajas vai 
mängitäs esi, umaette.

LAUBE KADRI, 
lõõdsamängjä

Pedäjä ja vapikuus
SAARÕ EVAR

Põlva kihlkunnan om silmä 
jäänü, et  tii veeren om 
vannu pedäjit viil kõgõ roh-
kõmb alalõ. Nurmõpedäjä 
kasuma jätmine om vana 
kommõ, mille periolõmisõst 
kiäki midägi õigõlõ kirotanu 
ei olõ. 

Ku kaia Ivan Šiškini maali 
«Rügä», sõs tuu 19. aastasaa 
Vinnemaa pildi pääl om rüänur-
mõn viil hulga vannu pedäjit 
pistü. Noist sai maapidäjä tõsõ 
tsõõri toodan gut: puu oosõn 
elunõvidõ mehitside mett. 

Ka Karjalan tettüisi sõõru-
palutamisõ pilte pääl om nätä, 
et ütsigu suurõ pedäjä omma 
sõõru pääle kasuma jätedü: ma-
tal tuli näile hätä es tii ja nimä 
kah villä väke är es võta. 

Arvada säändsest vanast 
kombõst om peri eestiaigsõ 
Võrumaa talumehe mõtlõminõ, 

et nurmõpindre pääl kasuma 
nakanut pedäjät ei piä maaha 
raguma. Mälehtä, ku kahju olï 
vanaesäl, ku sovhoosi traktor 
olï mi Rehemäel noorõlõ pedä-
jäle sälgä ajanu.

Parisalu Heino Räpinä kihl-
kunnast Väiku-Viirksust kõnõï 
sõa-aost peri juttu – ei mä-
lehtägi, kummast täl juttu olï, 
vindläisist vai sakslaisist –, a 
nuu ulli ollõv tahtnu Kaharat 
pedäjät tii pääle maaha laskõ, et 
vaindlasõ tiid kinni panda. 

Ol l i  sul lõ-mullõ  saega 
kolman digu puud läbi lõiganu, 
a sõs nakaú näil nii kipõ, et 
Kahhar petäi jäi iks pistü ja om 
kahhar täämbädseni. 

Arvada, et nuu olli iks saks-
lasõ. Saksa aigu kattõ Võro 
liina vapikuus kah Kapstamäe 
päält är. Kiäki olï tuu hindäle 
küttes tennü.

HARJU ÜLLE PILT

«Karo kakutu petäi» Kiuma-
Kuurvere tii veeren.

HARJU ÜLLE
ylle@umaleht.ee

Põlva kihlkund om rikas Põlva kihlkund om rikas 
kõvvu põllumiihi poolõst: kõvvu põllumiihi poolõst: 
Mustingu Raivo Kiuma kü-Mustingu Raivo Kiuma kü-
läst, Timmi Mart Navilt, läst, Timmi Mart Navilt, 
kõ va firma om Peri POÜ kõ va firma om Peri POÜ 
jne. Näide kõigi käest võtt jne. Näide kõigi käest võtt 
op pust, pand uma tarkusõ op pust, pand uma tarkusõ 

ma no ja hoit kodokandi ma no ja hoit kodokandi 
maa ello ka Vardja maa ello ka Vardja 

massina ütistü, mil-massina ütistü, mil-
le üts juht om e üts juht om vä-

sümäldä tüü-sümäldä tüü-
murdja Vil-murdja Vil-
lemsoni And-lemsoni And-
res (40).res (40).

Andres tulõ tüükuast mas-Andres tulõ tüükuast mas-
sinidõ vaihõlt vällä ja näütäs sinidõ vaihõlt vällä ja näütäs 
kõgõpäält ütistü vahtsõt Massey 
Fergussonni (kallis vällämaa 
traktor, massõ 1,6 miljonni ja 
om parla viil liisingu uma) ja 
seletäs, et kolmõ aast iist sai ka 
üts Valtra ostõtus – vannu Vin-
ne Belarussõga ei tulõ inämb 
kuigi vällä. Vahtsõnõ massin 
ei mürise nii kõvva, om hulga 
mugavamb ja miä päätähtsä:
ütsaasta künè pia ütsindä kõik 
ütistü nurmõ är, väiku Belarussi 
õnnõ aviti tsipakõnõ üten.

Vardja massinaütistül sai ilda 
aigu 15 aastakka täüs. Elo ja tüü 
käü ütistün niimuudu, et haritas 
põldu (ütistül om umma ja rendi-
maad kokko 1258 hektärri), 
peetäs 185päälist nüssilehmi 
karja ja 200päälist nuurkarja. 
Tüüd tege 35 inemist, a ütistü 
osanikkõ om hulga, Andres 
mõista-i arvu pääst üteldä.

«Kõgõ tähtsämbä omma 
inemise!» om Andrese päämine 
tarkus massinaütistü juhtmisõ 
man. Tiiä-i kas tuuperäst, a And-
res ja timä esä August omma 
uman kandin avvustõdu mehe. 
«Vana maamiis!» ütles Andres 
uma esä kotsilõ, kiä esi inämb 
traktoriruuli istu-i, a avitas ütis-
tüt nõvvu ja jõvvuga, kuis saa. 
Kolmas miis avitas kah ütistüt 
juhti – Tagla Ülo.

Vardja ütistü müü päämidselt 
piimä – Põlva Piimäle. Hind 
om kuis kunagi, parhilla mass 
eliitpiim 4500 kruuni tonn, 

edimädse sordi piim 4000. 
Andres kaibas, et väetüse 

ja kütte hind om joba perädü 
suur ja arvada om, et tuu olõ-i 
viil lagi. «Kompleks om jo ba 
üle 9000 krooni tonn, inne olï 
3000–4000 ümbre,» ütles tä. «A 
ku väetüst ei panõ, sis ei saa kah 
midägi!»

Ütistü nurmi pääl kasus raps 
(227 ha) rügä, kesev, nisu (kok-
ko 711,5 ha), ja haina tetäs kah. 
Suurõmb jago viläst lätt söödäs, 
ku häste lätt, müvväs ütsjago 
söögiviläs kah. 

Vahtsit massinit tohe-i 
esi näppi
Andrese vitä om ütistü tehniline 
puul ja hindä sõnnu perrä om tä 
seoga seoniaoni toimõ tulnu. 
Tuu tähendäs, et suvitsõl aol om 
tüüd varravalgõst ilda õdaguni. 
«Kõnõldas, et ti tüküti hinnäst 
tüüga är tapma.» Andres ei 
mõistaki tuu pääle kõrraga 
midägi vasta üteldä. Peräkõrd 
arvas: «Ku olõt tüül, sis piät 
iks tegemä!»

A tüül om tä olnu hindä sõn-
nu perrä jo poiskõsõst pääle: 
edimädsen klassin naaú kõpla-
misõga pääle, sis massinidõ 
ümbre luusma. Opsõ Tihemõtsa 

sovhoos tehnikumin mehanisiir-
mist ja veidü om massinit, mil-
lest timä mudsu üle ei käü.

A noid kõgõ vahtsõmbit mas-
sinit toheki-i Andres garantiiaol 
esi näpmä minnä: ku midägi 
jukõrdama nakkas, tulõ kutsu 
tuu margi pääle eräle vällä 
opnu teenindüse-miis. «Lääne 
massinil om iks elektroonikat 
väega palïo, sa ei saaki kõkkõ 
tuud tiidä, mis sääl kõik om,» 
om Andres sändse kõrraga 
peri. A kõhvitsõs pääd ja ütles, 
et teenindüse-mehe nõudva jäl 
kõvva rahha.

Parhilla om Eesti firma uma-
nigõ siän moodun ummi ette-
võttit suurilõ vällämaa «kosi-
lai silõ» är müvvä. Villemsoni 
Andres ütles, et ka näil om 
nii-üldä «kosjan» käütü. «A 
seoniaoni om otsutõt, et mi ei 
müü,» ütles tä. Tüülidse omma 
jo pia kõik uma kandi inemise, 
kuis sis näid niimuudu võõra 
kätte jättä?

Vardja ütistü palga muidoki 
Eesti keskmädseni ei küünü. 
A hää om tuugi, et inemine 
saa uman kodokandin ellä ja 
lähküle tüüle kävvü. Nigu egäl 
puul, om ka Vardjal tüüjõuga 
hädä: näütüses vahtsit välläop-

nuisi lehmänüsjit naisi olõ-i 
koskilt võtta.

Miihitüüga nii suurt hätä 
ei olõ, a nuuri miihi õks 
mano ei tulõ. «Noorõ kaesõ 
iks kõik sinnä liina poolõ ja 
piiri taadõ!» ütles Andres. 
Täl hindäl kah kaâos latsi ei 
olõ, kiä võinu esä mant mas-
sinatüüd oppi. Mille noorõ 
maalõ ei jää: palk om väiku 
ja miä eski tähtsämb – seo 
ilma ao noorõ tahtva umaette 
ellä. Ku olõs uma maja, olnu 
tuu kodokanti jäämise man 
kõva präänik.

Laheda rahvas om tüü-
tegijä rahvas
Kas Andres om elo ja tüüga 
rahul? «Piät lepmä, tõisildõ 
ei saa,» om timä elotarkus. 
«Ku tõisiga kõrvuisi kaia, ei 
olõki asi nii hull.» A võrdlõja 
om tä kõva: Põlva, Peri ja 
Väimälä miihiga om täl hää 
läbikäümine, üten arotõdas, 
kas määnegi massin tasos är, 
midä ja kuis võinu parõmbi-
dõ tetä. A ütsindä saa-i midä-
gi parõmbas muuta, tuud tiid 
Andres häste ja kitt jäl ummi 
inemiisi: «Laheda rahvas om 
üts tüütegijä rahvas!»

RUITLASÕ
OLAVI, 
potipoliitik

Rahha saa iks rahva käest!

Tossu Tilda pajatusõTossu Tilda pajatusõTossu Tilda pajatusõTossu Tilda pajatusõ

Vastussõq saatkõq
Tartu 48, Võro liin
65609 Uma Leht vai 
info@umaleht.ee.

Manoq kirotagõq uma 
nimi, vannus, aadrõś  ja 
telehvoninummõŕ.
Vastajidõ vaihõl loositas 
vällä võrokeelitsit latsi-
raamatit vai kasette ja 
Uma Lehe klepse.

LatsilõLatsilõLatsilõ

Puuminõ

Joonist́ LOIGU ANU

Taarka perimüstiätre esitles:

Kauksi Ülle

Ah tsusku külhAh tsusku külhAh tsusku külh
seto ja võro perimüsel mängvä tükkseto ja võro perimüsel mängvä tükk

Obinitsa välilava pääl 
15.08 kell 19,  kell 19, 16.08 kell 19, 17.08 kell 19, 20.0820.08 kell 17

Lüübnitsa kalalaadal 30.08 kell 19

lavastaja: Kudu Kalev
mängvä: Kalla Urmas, Ruitlasõ Olavi, Ilvese Aapo, Riitsaarõ Evarmängvä: Kalla Urmas, Ruitlasõ Olavi, Ilvese Aapo, Riitsaarõ Evarmängvä: Kalla Urmas, Ruitlasõ Olavi, Ilvese Aapo, Riitsaarõ Evar

üteh tegevä perimustiätre nuuristuudio noorõ üteh tegevä perimustiätre nuuristuudio noorõ 

Piletiid saa Piledilevist ja i-punktõst Verskah, Obinitsah ja VahtsõliinahPiletiid saa Piledilevist ja i-punktõst Verskah, Obinitsah ja VahtsõliinahPiletiid saa Piledilevist ja i-punktõst Verskah, Obinitsah ja Vahtsõliinah

Teedüs: Kauksi Ülle tel 5656 9079

KuuludaKuuluda

MüüMüüMüü
Ullipalĺ o ilosit MUROTRAKTORIT 
huippu hää HINNAGA! www.raider.ee, 
tel 513 1511 (Elar).

Karula kihlkunna
sugupuiõ näütüs

8.06–21.09 Karula rahvus pargi 
looduskeskusõn Ähijärvel 

iispääväst nelläpääväni 8–17, 
R–P 10–18 (süküskuust 10–15)
Näütüse jaos saa kraami pakku 

nikani ku 4.08
Teedüs: Hinni Maimu, tel 5190 

9744, hinnmaimu@hot.ee

Minevä kõrd tulï sõnapoolist 
kokko panda õigõq sõnaq. 
Vastussõq: hernekõdõr, hiire-
herneh, jalajälg, jänessekaps-
tas, kapstapää, kerähain, 
viruskikas, mättäräpsäjä. 

Avvuhinna saavaq Mandli 
Anna-Liisa ja Urbaniku 
Karl Antslast.

Täüdäq ärq ristsõna! Vastussõs saat teedäq, kohe latsõq suvõl iks lääväq! Saadaq vastus ärq 
ildampa 24. hainakuu pääväs.ildampa 24. hainakuu pääväs.

Kaeq egä kolmapäävä vahtsit Jussi-multikit: www.lastekas.ee → Jussi multikad → multikaq võro keelen!

Tähtsile inemiisile 
küllä

Kingitüisi puuti tulï väega 
piinü provvakõnõ suurõ mur-
rõga: «Meid om tähtsile inemii-
sile küllä kutsut. Ei mõista 
midägi kinki, näil om jo kõik 

olõman! Kõik, kõik!» hädälè 
provva.

Tä üteï ka külläkutsja nime. 
Olï külh tunnõt inemine – 
Võro liinan vähembält.

Kingitüsepoodi noorik es 
olõ kah suu pääle sadanu: 
«Sis võtkõ kätte sukavarda ja 
kudagõ kuvvõ varbaga sukk. 

Tuud ei olõ kimmäle!» olï 
timä lämmi soovitus.

Võro kiil
Võromaa vanaimäle tulï su-
võs küllä latsõlats Taïnast. 
Vanaimä tahtsõ, et lats opisi 
ka võro kiilt: tuujaos osç tä 
eski võrokeelidse aabidsa. 

Lats lugigi hoolõga. Asi 
laabu: egä pääväga sai «vana-

KOHA PRIIDU TSEHKENDÜSKOHA PRIIDU TSEHKENDÜS

Naanõ hiitü veiga är, panè 
suurõ rüükmisega keskliina 
poolõ juuskma. Kutú terve tii 
kõiki appi. Tuu rüükmise pääle 
karaú konstaabli kotost vällä, 
pidi naasõ kinni ja nimä lätsi 
üteh kodo tagasi.

Ku nimä aita astõ, näi sääl 
naabrinaist meelemõistusõlda 
põrmandu pääl pikäle maah, 
lihatükü põllõ seest vällä sa-
danu. Konstaabli õs mõista 
äkki, kumba avita. Võtç siski 
karmanist nuhutusõpiiretüse ja 
tsusaú naabrimutilõ nõna ala. 
Mutt tekù silmä vallalõ, kai 
nigu ullimiilne ümbretsõõri, 
karaú üles ja panè kodo poolõ 
pakku.

Konstaabli lätú kergoga 
puudut maaha lõikama. Vana-
mehel olï suur hapõn ja pikk 

hius. Konstaabli kai, kuis tulõ 
lõigada, ku ütekõrraga puudu 
üteï: «Kae, õt kaala sisse ei 
lõika!» Konstaablikõnõ hiitü 
ka veiga är. Tundsõ, kuis 
tagomadsõst mulgust tulï 
midägi lämmind pükse sisse 
ja nakaú siiri piteh alla juusk-
ma. Üte lõikõga olï kabõl läbi 
lõigat. Katõ rasõhusõ all lätú 
pink ümbre, mõlõmba mehe 
olli põrmandu pääl unikuh. 
Konstaabli õs ütle pääle «ku-
radi» midägi. Karaú üles ja lätú 
joosuga minemä.

Tükü ao peräst tulï kons-
taabli tagasi ja nakaú kõgõ 
juhtunu kotsilõ seletüst nõud-
ma. Laoç paprõ lavva pääle ja 
nakaú protokolli kirotama.

Tulï vällä, õt sis, ku pernaa-
nõ rüükmisega minemä juusù, 

lätú naabrinaanõ kae ma, õt lätú naabrinaanõ kae ma, õt 
mis sääl aidah juhtu. Timä 
näkù, õt lihatõrd om ilma 
valvõlda. Tahtminõ olï suur, 
tuu õs tähendä mi dägi, õt 
peremiis ripnõs kabla otsah. 
Naabrimutt marssõ tünnü 
ma no ja nakaú lihatükke 
põllõ pääle ammutama. Sis 
üteïgi peremiis kabla otsast: 
«Okse, jätä õks puhtidõ 
jaost kah lihha!» Sis Okse 
är minehçki.

Konstaabli kullõï ka tõõsõ 
aúaosalisõ üle ja täüç paprõ 
är. Vanamehe võtç tä kõrra-
ga üteh ja vei soolaputkahtõ, 
a naabrinaasõlõ üteï, õt viil 
kaes, midä timäga ette võtta 
saasõ. Asi lõppi tuuga, õt 
vanamiis sai kuus kuud 
türmi ja naabrinaasõlõ anti 
kolm kuud.

ÄMARIKU VOLLI

Edimädse Eesti aigu elli Edimädse Eesti aigu elli 
Petseri veereliinah üts Petseri veereliinah üts 
vikur vänt miis uma vikur vänt miis uma 
naasõga. Tuu miis naasõga. Tuu miis 
olï küländ hüä vii-olï küländ hüä vii-
namiis. Vanah iäh namiis. Vanah iäh 
olï timäl veiga palïo olï timäl veiga palïo 
krutskit selgest saanu ja krutskit selgest saanu ja 
ka viin olï magusast ka viin olï magusast 
lännü.

Tuu päiv tulï timä Tuu päiv tulï timä 
koskilt haigõ pääga koskilt haigõ pääga 
kodo. Nakaú naasõ kodo. Nakaú naasõ 
käest rahha nuiama. käest rahha nuiama. 
Naanõ olï timäl veiga Naanõ olï timäl veiga 
hoolõlinõ ja kipõ tüüd hoolõlinõ ja kipõ tüüd 
tegemä, koëaú ja hoiç tegemä, koëaú ja hoiç 
kõik sendikese alalõ. kõik sendikese alalõ. 
Naanõ pidi õks hindä Naanõ pidi õks hindä 
jaost ka tsiapõrsa-jaost ka tsiapõrsa-
kõist ja kasvaç aiah kõik kõist ja kasvaç aiah kõik 
juurvilä. Sügüse käve tallõh juurvilä. Sügüse käve tallõh 
tüül, tiine ka tsialõ talvõst tüül, tiine ka tsialõ talvõst 
kardohka.

Vanamiis tiidse, õt naasõl 
om väikene rahatagavara, a 
naasõ käest olï viinarahha 
võimalda saia. Miis üteï sõs, 
õt timä koolõs pohmelli kätte 
är. Naasõ süänd tuu ülepää 
õs liiguda. Miis üteï suurõ 
nuiamisõ lõpõtusõst, õt timä 
lätt ja poosõ hinnäst üles. 
Naanõ hõigaú süämetävve-
ga takast perrä, õt ammuki 
võinu joba puvva.

Naanõ toimõnè ummi te-
gemiisi ja õs panõ tähelegi, 
õt miis olï jo jupikõnõ aigu 
kaonu. Aig olï nii kavvõlõ 
joudnu, õt olï vaia õdagust 
süvvä tetä ja naanõ lätú aida 
mano liha perrä. Nii ku 
aidaussõ vallalõ tougaú, nii 
kõrraga näkù, õt miis ripnõs 
kabla otsah.

imä kiil» selgembäs.
A ku tä joudsõ sõnnoni 

«kiäki muu», küsse tä vana-
imä käest, midä tuu tähen-
däs. 

Vanaimä jäi mõtlõma, kuis 
latúkõsõlõ nii selletä, et tuu 
arvo saa.

«Tuu tähendas: kuri lehm!» 
kilgaú terädse taibuga latsõ-
lats viil inne, ku vanaimä suu 
valla tekù.

Eesti elo om rassõ. 
Valit susõl om viil ras-
sõmb aig: õkva sai ra-
hakotti kolmõ miljardi 
krooni jago kokko tõm-
matus, tulõvaasta om 
vaia löüdä vapa rahha, 
midä kärpi – kümme 
miljardit kruuni. Kost 
seo raha löüdä?

Valitsus tege näo, et 
mõtlõs, kost võtta, a 
vastus om lihtsä: kellegi tõsõ 
käest pääle massumasja nigunii 
võtta olõ-i. 

Miljard om harilik arv 1 000 
000 000. Kümme miljardit om 
sis 10 000 000 000. Eestimaal 
elli aastagavaihtusõl 1 340 
935 inemist. 10 000 000 000 : 
1 340 935 = 7457,5 kruuni. Nii 
palïo sõs tulõgi egäl eesti inemi-
sel tulõvaasta ökonoomita!

Mahlakuust pääle om meil 
rahvapinss 1913 kruuni ja 14 
senti kuun. Aastan tege tuu kok-
ko 22957,68 kruuni. Arvami 
7457,5 kruuni mant är ja saami 
rahvapensionäri tulõvadsõ aasta 
sissetulõgi, 15 500 kruuni. Tuu 
tege 1291 kruuni kuun.

1291 kruuni om peris hää 
raha. Ku rahvapensionär veidü-
kese mõtlõs, saa tä tuuga toimõ 
külh. Mõtsast saa mustikit ja 
maasikit, siini, jänesekapstast. 
Ojast saa särge püüdä, tii vee-
rest saa massinidõ ala jäänüisi 
kährikit, rebäsit ja siile koëada. 
1291 krooni iist kuun või puh-
talt leibä osta, kolm pätsi pää-
vän, sööge hinnäst vai lahki.

Pidäge pensionär 
eläjit. Ku lammast vai 
lehmä ei jõvva pitä, 
pidäge kassõ! Kassi ka-
susõ esi. Piät sõs jõulu 
aol hani potin olõma? 
Kass kõlbas kah! Ja ku 
esi ei viisi eläjit kas-
vata, võta vaëopaigast 
puhas ja vaktsineerit 
elläi, sääl om näid nii 
palïo, et jakkus.

Rahvapensionär saa viil  
ummi matussidõ päält ökonoo-
mita. Mink jaos rahvapensionä-
rile uma havvaplats? Võtkõ 
kamp pensionääre kokko, kuts-
kõ kopp ja laskõ ütine haud 
kaiba. Saa palïo odavampa...

A ku pensionär mulisõma 
nakkas, nõstami pinsivannusõ 
103 aasta pääle. Jäl tulõ vapa 
rahha nigu muta...

Latsi päält saanu kah kokko 
hoita. Tuu väiku lats taha-i tege-
ligult muud ku tissi. Imäpalgast 
maaha, tissi omma immil täv-
veste muido käen.

Üte vangi üllenpidämine 
euroopaligun kinnimajan mass 
massumasjalõ 16 000 – 17 000 
kruuni kuun. Eestin om pia 
3500 kinniistjat. Laskõ nä kõik 
vallalõ ja õkvalt saa priis 5,7 
miljardi krooni ümbre.

Ma ei näe kuikimuudu, et 
kümmet miljardit kokko hoita 
es saanu. Ku vaia, hoiami 20 
miljardit. Saatkõ haigõkassa 
lakja: Eesti ütiskunnalõ olõ-i 
vaia haigit inemiisi, rõhku tulõ 
õks tervide inemiisi pääle!

Timahavanõ KAIKA SUVÕÜLIKUUL 
peetäs 8.–10. põimukuul Karula kihl-
kunnan Kaikal. Kae kavva www.wi.ee, 
teedüs 5344 1780 (Treimuthi Tea). 


